СТЕНОГРАФСКИ БЕЛЕШКИ
од Сто четириесет и четвртата седница  на Собранието на Република Македонија, одржана на 17 март 2010 година
Седницата се одржа во Собранинето на Република Македонија, сала 1, со почеток во 13,14 часот. 
Седницата ја отвори и на неа претседаваше господинот Трајко Вељаноски, претседател на Собранието на Република Македонија. 
Трајко Вељаноски:  Дами и господа пратеници,
Ја отворам Сто четириесет и четвртата седница на Собранието на Република Македонија. 
Пратениците: Арбен Џафери, Мендух Тачи, Имер Алиу, Садиje Илјази, Мерaл Узеири Ферати, Станка Анастасова, Миле Андонов, Весна Бендевска, Владо Бучковски,  Славица Грковска, Менде Диневски, Цветанка Иванова, Игор Ивановски, Јани Макрадули, Горан Минчев, Марјанчо Николов, Андреј Петров, Емилијан Станковиќ, Горан Сугарески, Маринела Тушева,  Никола Ќуркчиев, Томе Чинговски, Радмила Шекеринска, Фијат Цаноски, Стојан Андов, Горан Мисовски, Тито Петковски, Соња Мираковска, Ѓорѓи Оровчанец, Имер Селмани, Флора Кадриу, Абедин Зумбери, Сулејман Рушити, Бесим Догани, Даут Реџепи, Теута Арифи, Али Ахмети, Ермира Мехмети, Фазли Велиу, Хисен Џемаили, Џемаил Јашари ме известија дека се спречени да присуствуваат на седницата.

За седницата известен и поканет е: заменикот на  претседателот на Државната изборна комисија.
За денешната седница го предлагам следниов дневен ред:

1. Верификација на мандат на пратеник во Собранието на Република Македонија.

Дали има некој предлог за изменување и дополнување на предложениот дневен ред.
Ги повикувам пратениците кои имаат предлози за изменување и дополнување на дневниот ред да се пријават за збор.

Бидејќи никој не бара збор, предложениот дневен ред го ставам на гласање.
Ве повикувам да гласаме.

По предложениот дневен ред вкупно гласаа 62 пратеници, од нив за гласаа сите 62 пратеници, воздржани нема, против нема.
Констатирам дека е усвоен предложениот дневен ред.

Пред да преминеме на расправата по точки од дневниот ред, ве потсетувам дека согласно член 80 ставови 2 и 3 од Деловникот на Собранието претениците се пријавуваат за збор во рок од една минута по отворањето на претресот.
Предлагачот и координаторите на пратеничките групи може да се пријават за збор и во текот на претресот. 

Листата на претеници не може да се менува и дополнува во текот на претресот.
По исклучок, согласно член 10 од Деловникот за изменување и дополнување на Деловникот на Собранието пратениците кои во една минута по отворањето на претресот се спречени да се пријават за збор поради присуство на седници на работни тела или делегации на Собранието чии членови се тие имаат право да се пријават за збор од моментот кога присуствуваат на седницата на Собранието доколку претресот по точката од дневниот ред сеуште трае.

Едновремено во известувам дека согласно член 85 став 3 од Деловникот на Собранието пратеникот кој се пријавил за збор, а не е присутен во салата кога е повикан да говори го губи правото на збор за претресот за кој се пријавил и не може повторно да се пријави за истиот претрес.

Согласно член 86 од Деловникот на Собранието и член 12 од Деловникот за изменување и дополнување на Деловникот на Собранието, пратеник во текот на претресот може да говори само еднаш во траење од 10 минути, известителот на матичното работно тело и на Законодавно правната комисија 10 минути, координаторот на пратеничката група или еден пратеник определен од пратеничката група или од координаторот на пратеничката група и предлагачот можат да говорат повеќе пати, но не повеќе од 15 минути вкупно.

Минуваме на точка 1 - Верификација на мандат на пратеник во Собранието на Република Македонија.
Извештајот на Комисијата за деловнички и  мандатно - имунитетни прашања ви е доставен.

Отворам претрес по извештајот на Комисијата за деловнички и мандатно - имунитетни прашања.

Ги повикувам предлагачот и пратениците кои сакаат да говорат да се пријават за збор. Благодарам. 
За збор се јави и има збор пратеникот Александар Николоски, повелете.

Александар Николоски: Благодарам претседателе.

Комисијата за деловнички и мандатно - имунитетни прашања на денешната седница го разгледа Извештајот на Државната изборна комисија за прифаќање на остатокот на мандатот на пратеникот Надица Николоска во Собранието на Република Македонија, согласно член 153 од Изборниот законик и предлага Собранието да го прифати. Благодарам.

Трајко Вељаноски: Благодарам и јас.

Бидејќи е исцрпена листата на пријавени за збор, констатирам дека претресот е завршен.
Ги ставам на гласање извештајот и предлогот на Комисијата за деловнички и мандатно- имунитетни прашања за верификација на мандатот на пратеникот Надица Николоска.

Ве повикувам да гласаме.

По извештајот и предлогот на Комисојата за деловнички и мандатно - имунитетни прашања вкупно гласаа 63 пратеници. Од нив за гласаа сите 63 пратеници, воздржани нема, против нема.
Констатирам дека извештајот и предлогот на Комисијата за деловнички и мандатно- имунитетни прашања се усвоени и дека со тоа е извршена верификација на мандатот на пратеникот Надица Николоска. 
На пратеникот Надица Николоска  и ја честитам верификацијата на мандатот за пратеник во Собранието на Република Македонија и и посакувам успех во работата.

Бидејќи дневниот ред е исцрпен констатирам дека Сто четириесет и четвртата седница на Собранието на Република Македонија е завршена.

Колеги пратеници, како што ве известив писмено, утре е продолжението на Сто триесет и деветтата седница, а потоа и Сто четириесет и третата седница.

За денеска толку. Благодарам.
(Седницата заврши со работа во 13,21 часот)

